
    

 

 

 

 

 

ᑐᓴᕋᑦᓭᑦ ᑐᓴᕐᑕᐅᑲᐱᒋᐊᓖᑦ 

 

 ᐱᑕ ᐋᑕᒥ ᓂᕈᐊᕐᑕᐅᔪᖅ ᒪᑭᕝᕕᒃ ᑯᐊᐳᔦᓴᒥ ᐊᖓᔪᕐᖄᖑᕐᓱᓂ 

 

ᑰᑦᔪᐊᖅ, ᑯᐯᒃ, ᔭᓄᐊᔨ 5, 2021 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᓕᐊᒍᑦᔨᕗᖅ ᐱᑕ ᐋᑕᒥᒥᒃ ᓂᕈᐊᕐᑕᐅᓚᐅᕐᒪᑦ 

ᐃᑉᐸᓴᖅ ᒪᑭᕝᕕᒃ ᑯᐊᐳᔦᓴᒥ ᐊᖓᔪᕐᖄᖑᕐᓱᓂ. ᐱᑕ ᓯᕗᓪᓕᒥ ᒪᑭᕝᑯᓐᓂ ᐊᖓᔪᕐᖄᒍᑦᓱᓂ 1998-ᒥᑦ 2012-ᒧᑦ, ᐱᒻᒪᕆᒻᒥᒃ 

ᐱᓇᓱᐊᖃᑕᐅᖃᑦᑕᓯᒪᔪᖅ ᐃᑲᔪᕐᓱᓂ ᑫᐋᔩᒥᒃ ᓴᐳᑦᔨᓂᕐᒧᑦ ᓄᓇᓕᓐᓂᒃ ᐱᕙᓪᓕᐊᑎᑦᓯᓂᕐᓄᑦ ᓄᐃᑎᕐᑕᐅᔪᓂᒃ 

ᓄᓇᕕᓕᒫᒥ. ᑫᐋᔩ ᐱᑕᒥ ᑌᒫᑦᓭᓈᖁᔨᓚᖓᕗᖅ ᐊᒻᒪᓗ ᓄᐃᑦᓯᖃᑎᖃᕐᓗᓂ ᓄᑕᐅᓪᓕᓗᒍ ᐃᑲᔪᕐᑎᒌᓐᓂᕆᖃᑦᑕᓯᒪᔭᖓ 

ᒪᕐᕈᐃᒃ ᑖᒃᑯᐊ ᑎᒦᒃ.  

 

ᑫᐋᔩ ᕿᓚᓈᕐᒥᔪᖅ ᐱᓇᓱᐊᖃᑎᖃᖃᑦᑕᓂᐊᕆᐊᒥᒃ ᐱᑕᒥᒃ ᓲᖑᓯᑎᒋᐊᕐᓗᒍ ᐱᓇᓱᐊᖃᑎᒌᑉᐸᓂᖏᒃ ᒪᕐᕈᐃᒃ ᑎᒦᒃ ᐊᒻᒪᓗ 

ᓲᔪᒥᒃ ᑲᑐᑦᔮᖃᑦᓯᐊᖃᑦᑕᕈᒪᓂᕐᒥᒃ ᓄᐃᑦᓯᖃᑎᒌᓪᓗᑎᒃ ᑲᔪᓯᑎᓚᕿᓗᒋᑦ ᐱᐅᓯᒋᐊᕐᑕᐅᓂᖏᑦ ᐃᑲᔪᕐᓯᒪᔭᐅᓂᖏᑦᑕ 

ᐊᒻᒪᓗ ᖃᓄᐃᖕᖏᓯᐊᕐᓂᖏᑦ ᓄᓇᕕᒻᒥᐅᑦ. ᑫᐋᔩ ᐱᓇᓱᐊᖃᑎᖃᑦᓯᐊᖃᑦᑕᓚᙰᓐᓈᑐᖅ ᒪᑭᕝᕕᒃ ᑯᐊᐳᔦᓴᒥᒃ ᐊᒥᓱᐃᑦ 

ᐱᓇᓱᒉᑦ ᐱᒐᓱᐊᕐᓗᒋᑦ ᐱᑕᐅᑉ ᐱᕙᓪᓕᑎᒋᐊᕈᒪᓯᒪᔭᖏᑦ ᓂᕈᐊᕐᑕᐅᑎᒐᓱᐊᕐᓱᓂ ᐱᓗᐊᕐᑐᒥᒃ ᐱᐅᓭᒍᒪᓂᖅ 

ᑎᒻᒥᔫᕐᓂᐊᕕᒻᒥ ᑭᒡᒐᑐᕈᑎᓂᒃ ᐊᒻᒪᓗ ᓄᓇᓕᓕᒫᓂ ᐅᓯᔭᐅᒍᑏᑦ ᐊᑭᖏᑦ ᐃᑯᓪᓚᑎᕆᐊᕐᓗᒋᑦ.  

 

ᑫᐋᔩ ᑕᕝᕙᓂ ᐱᕕᖃᕈᒪᕗᖅ ᓇᑯᕐᒦᓗᒍ ᓄᕐᖃᓯᔪᖅ ᒪᑭᕝᕕᐅᑉ ᐊᖓᔪᕐᖄᖓ ᓵᓕ ᕗᐊᑦ ᐊᖏᔪᒻᒪᕆᒻᒥᒃ ᑐᓂᕐᕈᓯᓯᒪᓂᖓᓄᑦ 

ᓄᓇᕕᒻᒧᑦ. ᓵᓕ ᐃᓅᓯᕐᒥᓂ ᐱᓪᓚᕆᒍᑎᖃᕐᓯᒪᔪᖅ ᐱᐅᓭᒋᐊᕐᓂᒥᑎᒍᑦ ᖃᓄᐃᖕᖏᓯᐊᕐᓂᖏᓐᓂᒃ ᐃᓄᐃᑦ ᓄᓇᓕᖏᑦᑕ 

ᐅᖑᒪᑦᓱᒋᓪᓗ ᐃᓱᒪᒥᒍᓐᓇᓂᖏᑦ ᐃᓄᐃᑦ ᓄᓇᕕᒻᒥᐅᑦ ᐊᒻᒪᓗ ᐊᓯᖏᓐᓂᒥᐅᑦ.  

